
PER NXITJEN DHE MBROJTJEN E TE USHQYERIT
ME QUMESHT GJIRI

Kuvendi i Kosovés,

Né bazé té Kreut 5.1 (é) dhe 9.1.26 (a) t¢ Kornizés Kushtetuese pér Vetégeverisje té
Pérkohshme né Kosové (Rregullorja e UNMIK-ut Nr. 2001/9 e datés 15 Maj 2001,

Miraton:

LIGJIN PER NXITJEN DHE MBROJTJEN E TE USHQYERIT
ME QUMESHT GJIRI

Kapitulli 1
DISPOZITA TE PERGJITHSHME

Neni 1
Ky Ligj ka pér géllim gé té kontribuoj né sigurimin e té ushqyerit adekuat té foshnjés
pérmes nxitjes dhe mbrojtjes sé té ushqyerit me gji.
Pérkufizimet

Neni 2

Pér géllimet e kétij Ligji vlejné pérkufizimet e termeve nga Ligji pér shéndetési Nr.
2004/4, Kapitulli 1, neni 1 dhe pérkufizimet e vecanta si vijon:

Qumeéshti i gjirit: nénkupton quméshtin e gjirit té nénés ose té méndeshés.
Méndesha: Grua gé i jep gji foshnjés sé huaj.
Foshnjé: Fémijé i vogél qé ushgehet me qumésht té gjirit té nénés.

E punésuara gé ushgen foshnjén me gji: E punésuara gé informon punédhénésin pér
até se ushgen foshnjén me gji dhe kété e déshmon me mendimin e mjekut familjar.

Zévendésues i quméshtit té gjirit: nénkupton c¢do lloj ushgimi zévendésues i quméshtit
té gjirit, qofté i ploté apo i pjesérishém, gé éshté i shénuar ose etiketuar né ndonjé formé.

Ushqimi plotésues: nénkupton ¢do lloj ushgimi i pérgatitur né ményré industriale ose né
shtépi, gé éshté i pérshtatshém si plotésim i quméshtit té gjirit ose zévendésuesve té tij.

Paketimi: nénkupton cfarédo forme té paketimit té prodhimit, si njési e dedikuar pér
shitje me pakicé, duke pérfshiré edhe letrén pér mbéshtjellje.



Distributori: nénkupton personin juridik apo fizik, né sektorin publik ose privat té
inkuadruar né puné té marketingut, qofté né ményré direkte ose indirekte, pér shitje me
shumicé apo pakicé.

Etiketé: nénkupton c¢farédo emértimi, shénimi, shenjézimi apo vizatimi, té shkruar, té
shtypur, té stampuar né paketim ose i bashkangjitur me paketimin e prodhimit.

Prodhues i zévendésuesve té quméshtit té gjirit: Korporata ose individi né sektorin
publik apo privat i inkuadruar né puné ose né funksion té prodhimit té produkteve té cilat
i pérfshiné ky Ligj, qofté drejtpérsédrejti ose pérmes pérfagésuesit tregtar, pérmes
individit qé kontrollohet ose &shté nén kontrollin e kontraktorit.

Marketing: nénkupton promovim, shpérndarje falas, shitje, reklamim dhe paragitje
publike té prodhimeve dhe shérbimeve propaganduese.

Person i marketingut: nénkupton ¢do person, funksioni i té cilit pérfshin tregtimin e
ndonjé produkti apo produkteve.

Mostér: nénkupton sasiné e vogél dhe té zgjedhur té prodhimit gé jepet falas me géllim
té prezantimit apo promovimit.

Furnizimi: nénkupton sasiné e prodhimit té dhéné pér pérdorim pér njé kohé mé té gjaté,
falas ose me ¢mim shumé té ulét pér géllime sociale, duke inkuadruar kétu edhe ndihmat
e dhéna familjeve té cilat kané nevojé pér té.

Kapitulli 11
INFORMIMI

Neni 3

3.1. Shtatzénat, nénat dhe personat e interesuar duhet té kené qgasje té lehté dhe té garantuar
né informatat, materialet, mjetet dhe metodat gé promovojné té ushqyerit me qumésht gjiri.

3.2. Ministria e Shéndetésisé pérkrahé Institucionet shéndetésore né informimin,
komunikimin, edukimin dhe zbatimin e promovimit té ushqyerit me qumésht té gjirit
bazuar né té dhéna dhe né vecanti punétorét shéndetésoré gqé merren me pérkujdesin pér
nénén dhe foshnjén.

3.3. Punétorét shéndetésor né institucionet shéndetésore gé merren me pérkujdesjen e
nénés dhe foshnjés, kané pér obligim té béjné informimin, edukimin dhe komunikimin
pér té ushqyerit me qumésht gjiri té mbéshtetur né evidencé.

Institucionet shéndetésore
Neni 4

4.1. Institucionet shéndetésore, nxisin dhe mbrojné té ushgyerit me qumésht gjiri.

4.2. Nxitja, mbrojtja dhe pérkrahja e té ushqgyerit me qumésht gjiri, né Institucionet
shéndetésore qé merren me pérkujdesjen e nénés dhe foshnjés, rregullohet me akt nénligjor.

4.3. Aktet nénligjore duhet t&¢ mbéshteten né “Deklaratén e Inogetit”, “Dhjeté hapat e té
ushqyerit té suksesshém me gji” dhe né “Kodin Ndérkombétar té Marketingut té
Zévendésuesve té Qumeéshtit té Gjirit”.



Kapitulli 111
MARKETINGU | ZEVENDESUESVE TE QUMESHTIT TE GJIRIT

Neni 5

Prodhimet gé kané té béjné me zévendésimin e quméshtit té gjirit pér foshnje jané:

Eal

Quméshti artificial né formé pluhuri me modifikim té ploté ose té pjesshém.
Qumeéshti dhe produktet e qumeéshtit té prodhuara né ményré industriale ose né shtépi.
Ushgimet plotésuese pér foshnjat dhe fémijét.

Cucllat, shishet, ose mjetet tjera pér ushgimin e foshnjeve.

Emeértimi, Etiketa dhe Paketimi
i z8vendésuesve té quméshtit té gjirit
Neni 6

6.1. Paketimet e z&vendésuesve té quméshtit té gjirit nuk guxojné té pérmbajné fotografi,
vizatime, portrete foshnjesh apo tekste té shkruara gé motivojné dhe nxisin pérdorimin e

tyre.

6.2. Paketimet e prodhimeve té zévendésuesve té quméshtit té gjirit gé nuk i plotésojné
kriteret e kérkuara, por g¢ mund té modifikohen pér té arritur kété, duhet shénjuar me
etiketé paralajméruese se nuk bén té pérdoren si té vetmet ushgime pér foshnje.

6.3. Etiketimi i zévendé&suesve té quméshtit té gjirit duhet té béhet ashtu gé té theksojé
pérparésité e té ushqyerit me gji dhe t&¢ mos dekurajojé né asnjé ményré té ushqgyerit me
qumésht gjiri.

6.4. Cdo paketim i z&vendésuesve té quméshtit t& gjirit duhet té pérmbajé etiketén né
gjuhét zyrtare me kéto informata:

a).

b).

Udhézimet e plota dhe té garta rreth pérdorimit té kétyre prodhimeve, moshén kur
duhet pérdorur dhe ményrén e pérgatitjes, té paralajméruara me vérejtjen “VENI
RE” apo té ngjashme qé térheqin vémendjen e pérdoruesit.

Vérejtjen e theksuar se pérdorimi i kétyre prodhimeve éshté i mundur vetém pas
késhillimit me punétorin shéndetésor.

. Informata pér rreziget dhe pasojat pér shéndetin e foshnjés né raste té pérdorimit jo

té drejté té tyre.

. Té dhéna té plota mbi pérmbajtjen, pérbérésit dhe analizat e kryera té

zEvendésuesve té quméshtit.

. Kushtet e transportimit, ruajtjes dhe deponimit.

Numrin serik té prodhimit, datén e prodhimit dhe afatin e pérdorimit dhe, ose datén
e skadimit té afatit té pérdorimit.



Kapitulli IV
DHURIMI | ZEVENDESUESVE TE QUMESHTIT TE GJIRIT

Neni 7

7.1. Ndalohet reklamimi ose ndonjé formé tjetér e promovimit né opinion té prodhimeve
qé jané né kuadér té fushéveprimit té kétij Ligji.

7.2. Nuk lejohet gé prodhuesi ose distributori tu dhuroj shtatzénave, nénave, foshnjave
dhe anétaréve té familjes sé foshnjés, cofté drejtpérdrejt ose térthorazi, mostra té
prodhimeve né kuadér té fushéveprimit té kétij Ligji.

7.3. Nuk lejohet gé personi i marketingut gjaté veprimtarisé se tij té kérkoj dhe té arrijé
asnjé formé té kontaktit té drejtpérdrejt apo té térthorté me shtatzénat, nénat dhe
familjarét e foshnjave.

7.4. Nuk lejohet pérdorimi i metodave nxitése pér shitjen me pakicé té zévendésuesve té
qumeéshtit té gjirit si reklamimi, vendosja e pikave pér shitje dhe dhénie té mostrave apo
mekanizmat tjeré nxités si shitja me ¢mime mé té uléta, kuponat pér lirim, shpérblimet,
shitje e dy gjérave bashkérisht dhe metodave tjera nxitése pér shitjen me pakicé té
zEBvendésuesve té quméshtit té gjirit.

Kapitulli V
DHURIMI | PAJISJEVE DHE MATERIALEVE NGA PRODHUESIT E
ZEVENDESUESVE TE QUMESHTIT TE GJIRIT

Neni 8

8.1. Dhurimi i pajisjeve dhe materialeve informative, edukative dhe komunikuese nga
prodhuesit dhe distributoret e zévendésuesve té quméshtit té gjirit, mund té béhet vetém
pas marrjes sé lejes né formé té shkruar nga Ministria e Shéndetésisé.

8.2. Pajisjet dhe materialet e kétilla mund té mbajné emrin ose shenjén njohése té dhuruesit,
por jo edhe t'i referohen prodhimeve té caktuara né kuadér té fushéveprimit té kétij Ligji.

Kapitulli VI
SISTEMI | KUJDESIT SHENDETESOR

Neni 9

9.1. Ministria e Shéndetésisé dhe autoritetet shéndetésore ndérmarrin té gjitha masat e
duhura pér té nxitur dhe mbrojtur té& ushqyerit me qumésht gjiri, duke informuar dhe
késhilluar né ményré adekuate punétoret shéndetésor né nivelin e pérgjegjésive té tyre,
dhe duke i njoftuar ata me pérmbajtjen e kétij Ligji.

9.2. Sistemi i shérbimeve té kujdesit shéndetésor nuk mund té pérdoret pér géllime té
promovimit té prodhimeve né kuadér té fushéveprimit té kétij Ligji, pos shpérndarjes sé
informatave pér punétorét shéndetésor.

9.3. Nuk lejohet shfrytézimi i sistemit té kujdesit shéndetésor pér prezantim ose
distribuim té prodhimeve dhe materialeve promovuese té zévendésuesve té quméshtit té
gjirit, pérveg sipas kushteve té pércaktuara né nenin 8 té kétij Ligji.



9.4. Nuk lejohet pérdorimi i sistemit té kujdesit shéndetésor nga personat e financuar nga
prodhuesit apo distributorét e prodhimeve brenda fushéveprimit té kétij Ligji.

Kapitulli VII
PUNETORET SHENDETESOR

Neni 10

10.1. Punétorét shéndetésor jané té obliguar gé té nxisin dhe mbrojné té ushqyerit e
foshnjés me qumésht gjiri.

10.2. Punétorét shéndetésor e kané té ndaluar gé té pranojné ¢do formé té stimulimit nga
prodhuesi apo distributori, pér promovim né institucione shéndetésore té prodhimeve
brenda fushéveprimit té kétij Ligji.

10.3. Punétorét shéndetésor e kané té ndaluar té béjné promovimin e zévendésuesve té
quméshtit té gjirit né institucione shéndetésore pérve¢ me géllime té vlerésimit
profesional ose té hulumtimeve né nivel té institucionit.

10.4. Punétorét shéndetésor e kané té ndaluar gé t’iu dhurojné shtatzénave, nénave dhe
familjareve té kétyre foshnjave, mostra té prodhimeve brenda fushéveprimit té kétij Ligji.

10.5. Prodhuesi apo distributori e ka pér obligim t"a informoj institucionin shéndetésor
pér punétorin e atij institucioni i cili pérfiton ndonjé kontribut té dhéné pér té ose né favor
té tij, si financimin e studimeve pasuniversitare, vizitave studiuese, dhénien e bursave pér
hulumtime, pjesémarrje né tubime profesionale dhe aktivitete té tjera té ngjashme.

10.6. Punétori shéndetésor pérfitues, duhet ta informoj institucionin e tij pér ciléndo
formé té stimulimit nése ajo vie nga prodhuesit dhe distributoret e prodhimeve pérbrenda
fushéveprimit té kétij Ligji.

Kapitulli VIII
PERSONAT E PUNESUAR NGA PRODHUESI DHE DISTRIBUTORI

Neni 11

11.1. Personeli i punésuar né marketingun e prodhimeve pérbrenda fushéveprimit té kétij
Ligji, nuk mund té ushtroj funksione edukative shéndetésore pér shtatzénat dhe nénat e
foshnjave.

11.2. Kjo nuk nénkupton parandalimin pér ta shfrytézuar sistemin e kujdesit shéndetésor pér
veprimtari té tjera, me kérkesé dhe pélgim té aprovuar nga ana e Ministrisé sé Shéndetésisé.

11.3. Prodhuesi dhe distributori kryesor i prodhimeve pérbrenda fushéveprimit té kétij
Ligji, jané té obliguar té informojné c¢cdo anétar té personelit t& marketingut pér
pérmbajtjen e kétij Ligji.



Kapitulli IX
TE DREJTAT E FEMRES PER GJI DHENJE

Vlerésimi dhe masat pér garantimin e rrezikshmérisé
Neni 12

12.1. Cdo punédhénés éshté i detyruar qé té béje vlerésimin e rrezikshmérisé lidhur me
punét té cilat i ekspozohen rrezikshmérisé sé vecanté nga agjentet e Aneksit 1 i cili éshté
pjesé pérbérése e kétij ligji.

12.2. Cdo punédhénés éshté i detyruar gé lidhur me rezultatet e vlerésimit té informoj té
punésuarén gé ushgen foshnjén me gji.

12.3. Ne rastet kur vlerésimi nga paragrafi 1 konstaton rrezikshméri pér siguriné ose
shéndetin e té punésuarave gé ushgejné foshnjén me gji, cdo punédhénés duhet ti ndérmarr
gjitha masat e nevojshme pér ndérrimin e kushteve té punés dhe masat mbrojtése pér
shéndetin e punésuarave gé ushgejné foshnjén me gji gjaté ushtrimit té detyrave té tyre.

12.4. Né cofté se punédhénési nuk ka mundési ge té marré masat e nevojshme nga
paragrafi 3 ose ndérmarrja e kétyre masave éshté e pércjellur me Kkosto té
papérballueshme, punédhénési éshté i detyruar qé té punésuarave gé ushgejné foshnjén
me gji t’ ia ndérrojné vendin e punés brenda ndérmarrjes sé njéjté pa reflektuar efekte te
ndjeshme financiare pér kéta persona.

12.5. Ne ¢ofté se ndérrimi i vendit té punés nuk éshté i mundshém pér shkage teknike ose
operative, punédhénési éshté i detyruar gé té punésuarave gé ushgejné foshnjén t’iu
mundésoj pushim me pagese.

Ndalesa apsolute e ekspozimit
Neni 13

Punétorja gé ushgen foshnjén me gji nuk guxon, gé nén asnjé rrethané, té detyrohet té
punojé né puné pér té cilat vlerésimi nga neni 12.1. konstaton ekzistimin e rrezikut pér
siguriné ose shéndetin e saj prej ekspozimit té:

a). Agjentéve kemikal nga plumbi ose derivateve té plumbit pérderisa kéto agjente jané
té prekshme ose mund té absorbohen né organizmin e njeriut.

b). Punéve né miniera nén sipérfagésore.

Ndalesa pér ndérprerje t& marrédhénies sé punés
Neni 14

14.1. Punédhénési nuk mund te ndérpres marrédhénien e punés té punésuarés gé ushgen
foshnjén me gji e cila gjendet né pushimin e lehonisé.

14.2. Punédhénési nuk mund te ndérpres kontratén e punés té punésuarés gé ushgen
foshnjén me gji pér shkak te sé drejtave té saj té pércaktuara me kété ligj.

14.3. Punédhénési éshté i detyruar gé né rast té ndérprerjes sé kontratés té punésuarés gé
ushgen foshnjén me gji pér arsye tjera nga paragrafi 2, té beje arsyetimin e kétij veprimi
me shkrim.



14.4. Né rast té shkeljeve té dispozitave ligjore nga ky nen, punédhénési detyrohet gé té
paguaj démshpérblimin adekuat pér kompensimin material qe do ti kishte takuar té
punésuarés gé ushgen foshnjén me gji pér 6 muajt e ardhshém.

14.5. Né rastet nga paragrafi 2, punésuara gé ushgen foshnjén me gji ka té drejté pér
vazhdim té pagesés nga paragrafi 4 pér 6 muaj tjeré nga fondet e sigurimit shéndetésore
0se né mungeseé té kétyre fondeve nga fondet sociale.

Kapitulli X
FINANCIMI

Neni 15

Nxitja dhe mbrojtja e té ushqyerit me gji do té financohen né pajtim me nenin 57 té Ligjit
pér shéndetési Nr. 2004/4.

Kapitulli XI
DISPOZITAT DISCIPLINORE DHE NDESHKIMORE

Neni 16

Né rastet e mos zbatimit dhe shkeljeve té dispozitave té kétij ligji kur nuk pérbén vepér
penale do te merren masa konform Nenit 118 dhe 119 té Ligjit pér Shéndetési té Kosovés.

Kapitulli XII
DISPOZITAT KALIMTARE DHE PERFUNDIMTARE

Neni 17

Me géllim t& zbatimit t& kétij Ligji, Ministria e Shéndetésisé do t& nxjerr akte nénligjore
té pércaktuara me kété ligj.

Neni 18

Ky ligj hyn né fugi pas miratimit nga ana e Kuvendit t¢ Kosovés dhe shpalljes nga
Pérfagésuesi Special i Sekretarit té Pérgjithsheém.

Ligji Nr. 02/L-81
22 dhjetor 2006 Kryetari i Kuvendit té Kosovés,

Kolé Berisha



ANEKSI |

LISTA JO-KOMPLETE E FAKTOREVE, PROCESEVE
DHE E KUSHTEVE TE PUNES

A. Faktorét

Faktorét fizik ku trajtohen si faktoré qé shkaktojné léndimin e fetusit dhe/apo pér
pércgarjen e shtrati t& fémijés, dhe né vecanti gé shkaktojné:

(a) shok, dridhje apo l8vizje;

(b) reagimi ndaj rrezikut nga barra e detyruar, posacérisht ata té natyrés shpinore;

(c) zhurma;

(d) rrezatim jonizues (*)

(e) rrezatim jo-jonizues;

(f) ftohje apo nxehje ekstreme

(0) lévizjet dhe gjendja, udhétimet brenda apo jashté ndérmarrjes, lodhjes fizike apo psikike,
dhe ngarkesa tjera fizike, lidhur me aktivitetet e t€ punésuarés gé ushgen foshnjén me gji.

Faktorét Biologjik

Faktorét Biologjik té grupeve né rrezik sikur: Grupet 2, 3 dhe 3 brenda kuptimit té Nenit
2 (d) numrat 2, 3 dhe 4 t& Direktivés 90/679/EEC (%), deri né até masé qé té dihet se kéta
faktoré apo masat terapeutike té kérkuara nga kéta faktoré, rrezikojné shéndetin e grave
shtatzéna dhe té fémijés gé nuk kané lindur ende, gé nuk pérmenden né Shtojcén II.

Faktorét Kimik

Faktorét kimik vijues, kur dihet se rrezikojné shéndetin e grave shtatzéna dhe fémijés gé
nuk ka lindur ende, ku me sa duket nuk pérmenden né Shtojcén II:

(a) Substanca e etiketuar R 40, R 45, R 46, dhe R 47 nén Direktivén 67/548/EEC (?), me
sa duket nuk pérmendet né Shtojcén II;

(b) faktorét kimik né Shtojcén I té Direktivés 90/394/EEC (3);

(c) zhiva dhe derivatet nga zhiva;

(d) bari antimitotik;

(e) oksid karboni;

(f) faktorét kimik té njohur dhe té rrezikshém qé pércjellén (thithen) pérmes lékurés.

B. Proceset

Proceset industriale té pérmendur né Shtojcén | té Direktivés 90/394/EEC.

C. Kaushtet e punés

Puna néntokésore né minieré



